
ՀՀ կառավարության որոշման նախագծի

ՀՀ Արմավիրի մարզպետը գրությամբ դիմել է ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե)՝ Հայաստանի Հանրապետության սեփականություն հանդիսացող` Հայաստանի Հանրապետության Արմավիրի մարզ, համայնք Սարդարապատ, 3-րդ փողոց, 41 հասցեում գտնվող գույքի կազմից առանձնացված և որպես առանձին գույքային միավոր գրանցված, Արմավիրի մարզ, համայնք Արմավիր, գյուղ Սարդարապատ, 3-րդ փողոց, 41/1 հողամաս հասցեում գտնվող հողամասը ՀՀ Արմավիրի մարզի Արմավիր համայնքին (այսուհետ՝ Համայնք) նվիրաբերելու խնդրանքով։
ՀՀ Արմավիրի մարզպետը տեղեկացրել է, որ նշված հասցեում, «Հայաստանի ֆուտբոլի ֆեդերացիա» հասարակական կազմակերպության և Հայաստանի Հանրապետության Արմավիրի մարզի Արմավիր համայնքի միջև 2023 թվականի սեպտեմբերի 04-ին կնքված թիվ ՓԴ 03-23 պայմանագիրի (այսուհետ՝ Պայմանագիր) համաձայն, «Մասսայական ֆուտբոլի ենթակառուցվածքների զարգացում» ծրագրի շրջականակներում բարեգործական նպատակներով կառուցվել է արհեստական խոտածածկով՝ 22մ x 42մ (խաղային՝ 20մ x 40մ) չափի ֆուտբոլի խաղադաշտ։
Հաշվի առնելով, որ Պայմանագրով կողմերը պարտավորվել են Պայմանագիրը ստորագրելուց հետո 1 (մեկ) տարվա ընթացքում ավարտել Պայմանագրով նախատեսված խաղադաշտի կառուցումը, ինչպես նաև նկատի ունենալով հետագա ֆինանասավորման հնարավոր ռիսկերը, նպատակահարմար է համարվել հողամասը Համայնքին նվիրաբերել խաղադաշտի կառուցման աշխատանքների ավարտից հետո։
[bookmark: _GoBack]Հիմք ընդունելով Արմավիրի մարզպետի գրությունները (պատճենները կցվում են), ինչպես նաև Հայաստանի Հանրապետության կառավարության 2024 թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 9-րդ կետը՝ Կոմիտեի կողմից մշակվել է «Գույք նվիրաբերելու մասին» ՀՀ կառավարության որոշման նախագիծ, համաձայն որի՝ նախատեսվում է Հայաստանի Հանրապետության սեփականություն հանդիսացող՝ Արմավիրի մարզ, համայնք Արմավիր, գյուղ Սարդարապատ, 3-րդ փողոց, 41/1 հողամաս հասցեում գտնվող գույքը նվիրաբերել Համայնքին՝ այն որպես արհեստական խոտածածկով ֆուտբոլի խաղադաշտ շահագործելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Արմավիրի մարզ, համայնք Սարդարապատ, 3-րդ փողոց, 41/1 հասցեում գտնվող 1755 քառ. մետր մակերեսով հողամասը Հայաստանի Հանրապետության Արմավիրի մարզի Արմավիր համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:

